
árið 2009
Akranes  febrúar  2010.
I.

Inngangur.

Grundvöllur ársskýrslugerðar.

Gerð þessarar ársskýrslu sýslumannsins á Akranesi er í samræmi við erindisbréf hans frá 19. janúar 2009 og samninga við dómsmálaráðuneytið um rekstur embættisins frá 23. mars 1999 og  9. júní 2004. Um er að ræða níundu ársskýrsluna samkvæmt árangursstjórnunarsamningum við dómsmálaráðuneytið en fyrsta ársskýrslan var gerð á árinu 2002 vegna ársins 2001. 
Ársskýrslan byggir á markmiðasetningu embættisins skv. langtímaáætlun þess dags. 2. febrúar 2005 fyrir tímabilið 2005-2009 sem staðfest var af dóms- og kirkjumálaráðuneytinu 16. mars 2005 og tölulegum uppgjörum ásamt skýringum. Ekki hefur verið farið út í gerð nýrrar langtímaáætlunnar vegna fyrirhugaðra breytinga á embættunum.  Bíður sú gerð ákvörðunar stjórnvalda.
Sér ársskýrslu er skilað til ríkislögreglustjóra vegna starfsemi lögreglunnar, því lítið tæpt á rekstri hennar hér í þessari skýrslu.
Fyrirmyndir.
Við gerð þessarar ársskýrslu er stuðst við eldri ársskýrslur embættisins 2001-2007 bæði hvað varðar val á efni til birtingar og framsetningu þess. Er það gert til stuðla að samræmi í ársskýrslugerð innan embættis sýslumannsins á Akranesi þannig að þær megi nota til samanburðar á milli ára. 

Áfram er haldið á þeirri braut sem mörkuð var í ársskýrslum fyrir árin 2003-2007 að auka umfjöllun um þá tölfræði sem birtist í ársskýrslu embættisins í því skyni að draga af henni ályktanir til upplýsinga og til að nýta í áætlunargerð til framtíðar. Áfram er haldið á þeirri braut að setja upplýsingar fram í grafi frekar en töflum.
Burðarásinn í ársskýrslum embættisins eru tölulegar upplýsingar um starfsemi embættis sýslumannsins á Akranesi með hliðsjón af settum markmiðum í langtímaáætlun embættisins vegna áranna 2005 til 2009 og árangri embættisins á liðnu ári.
Umdæmi og mannfjöldatölur.
 Stjórnsýsluumdæmi sýslumannsins á Akranesi er sveitarfélagið Akranes-kaupstaður. Íbúafjöldi sveitarfélagsins 1. desember 2009 var 6555 íbúar og er um 1,13% fækkun íbúa að ræða á milli ára
 samanborið við fjölgun upp á 4,4 árið á undan og 6,6% árið þar á undan. Íbúatala umdæmisins hefur verið að síga upp á við og þegar litið er til talna síðustu ára kemur fram eftirgreind þróun í fjölgun íbúa í umdæminu:

Við fjölgun íbúa má búast við aukningu í málafjölda embættisins. Á síðustu árum hafa allmargar nýjar íbúðir verið í byggingu en nokkuð hægði á því á árinu 2008 og eftir hrun bankana í byrjun október stöðvuðust framkvæmdir víða á byggingasvæðum. Fram að því fjölgaði íbúum. Samkvæmt fyrirliggjandi skipulagstillögum sveitarfélagsins er gert ráð fyrir áframhaldandi úthlutun byggingalóða í nýjum hverfum á næstu árum bæði til íbúðabyggða og fyrir atvinnustarfsemi. Óljóst er hver framvinda framkvæmda verður við nýbyggingar en ætla má að framkvæmdir verði í lágmarki 2009-2010. 
Innri þættir embættis.
Litlar breytingar urðu á starfsemi embættis sýslumannsins á Akranesi á árinu 2009 enda starfsemin í nokkuð föstum skorðum. Tiltölulega lítil velta var á starfsfólki sem þýðir að mannauðurinn helst innan stofnunar en á móti má segja að hæfileg starfsmannavelta sé af hinu góða og til þess fallin að ýta undir breytingar í starfseminni.
Á árinu 2009 var mikið rætt um skipulagsbreytingu á embættum, aðskilnað lögreglu og sýslumannsstarfa, og aðskilnað tryggingastofnunar ríkisins frá sýslumönnum, en enn eru ekki komnar skýrar línur hvað varðar framtíð embættanna.
Embættið leitast við að veita góða þjónustu og gefur gaum að þeim athugasemdum sem því berast varðandi atriði sem betur mega fara í starfsemi þess. 

II.  Hlutverk sýslumannsins á Akranesi og verkefni.
Verkefni og hlutverk.
Sýslumaðurinn á Akranesi fer með stjórnsýslu ríkisins í umdæminu eftir því sem lög og reglugerðir mæla fyrir um sjá einkum lög um framkvæmdarvald ríkisins í héraði nr. 92/1989 sbr. lög nr. 15/1998. 
Aðalviðfangsefni embættisins á árinu 2009 greinast í eftirfarandi þætti:  

i) Lögreglustjórn og meðferð ákæruvalds. 

ii) Innheimta tekna og gjalda ríkissjóðs. 

iii) Almenn umboðsstörf, s.s. þinglýsingar, aðfarargerðir, nauðungarsölur, sifjamál, dánarbú, störf yfirlögráðanda o.fl. 

iv) Önnur verkefni ótalin lögum samkæmt s.s. umboð fyrir Tryggingastofnun ríkisins á sviði almannatrygginga, útgáfa ýmissa leyfa, skírteina og vegabréfa o.fl.
Eins og fram hefur komið eru verkefni sýslumanna bundin í lögum. Tilfærsla verkefna til og frá embættinu er því háð afstöðu löggjafans. Síðustu ár hefur tilhneigingin verið sú að auka verkefni embættanna og má þar nefna ákæruvald í málaflokkum sem ríkissaksóknari átti áður ákæruvald í, úrskurðir á sviði barnaréttar, ákvarðanir yfirlögráðanda, starfsmannaráðningar og  kjaramálefni þ. m. t. stofnanasamningar skv. aðlögunarnefndarsamningum. 
Útgáfa vegabréfa og ökuskírteina er hjá Þjóðskrá og ríkislögreglustjóranum en viðtaka umsókna og innfærsla þeirra í viðkomandi tölvukerfi er í höndum embættisins. Útgáfa rekstarleyfa vegna skemmtistaða og vínveitingastaða er í höndum sýslumanna. Eftirlit með vínveitingarhúsum er í höndum lögreglu.
III.  Þróun  byggðar og atvinnumál
Þróun atvinnumála.
Í langtímaáætlun embættisins 2005-2009 var lýst ákveðinni þróun á byggðar- og atvinnumálum sem framundan var í kaupstaðnum og nágrenni hans. Hefur sú þróun gengið eftir að mestu leiti. Aukin umsvif stóriðjunnar á Grundartanga hafði í för með sér fjölgun starfa á árinu 2005 sem leiddi til fjölgunar íbúa á Akranesi. 
 Verulega hefur dregið úr umsvifum atvinnufyrirtækja og mörg hver í baráttu við að halda áfram rekstri.
Atvinnuleysi og verri kjör alls almennings kom fram á síðustu mánuðum ársins og enn er ekki séð fyrir endann á þessu efnahagshruni sem snertir hag alls almennings. 
Áhrifa þessa hefur gætt í starfsemi embættisins sérstaklega í þeim verkefnum sem embættinu er skylt að inna af hendi.
Fasteignamarkaður.
Líkt og á suðvesturhorninu varð þensla á fasteignamarkaðinum á Akranesi á árinu 2007 og fram á fyrri hluta ársins 2008 og fasteignaverð hækkaði allnokkuð sbr. fasteignamat á svæðinu 1. desember 2007
. Fyrir vikið varð þensla í byggingu íbúðahúsnæðis í umdæminu. Með aukningu íbúðahúsnæðis fjölgaði íbúum. Fasteignamarkaður á Akranesi hefur verið rólegur hér eins og annarsstaðar á landinu.
IV. húsnæði  og búnaður.
Húsnæði embættisins.
Embættið hefur til afnota hluta af tveimur fasteignum, annarsvegar hluti hússins nr. 16-18 við Stillholt fyrir aðalskrifstofu og hinsvegar hluti hússins nr. 13 við Þjóðbraut fyrir lögreglustöð.
 
Báðir fasteignahlutarnir eru í eigu Fasteigna ríkissjóðs og leigir embættið fasteignirnar af þeirri stofnun. Viðhald fasteignanna er því á hendi Fasteigna ríkissjóðs. Nokkur viðhaldsþörf er komin á báðar fasteignirnar en framkvæmdaáætlun er látin í té ár hvert til Fasteigna ríkissjóðs. Rými lögreglunnar var stækkað á árinu 2005. Nægt rými er fyrir starfsemina.  Lagt var í þann kostnað að láta bóna fasteignirnar og var mikil þörf á því.
Aðgengi.
Meðal annars vegna umboðs embættisins fyrir almannatryggingar þarf aðgengi fatlaðra að aðalskrifstofu að vera gott. Aðgengi þeirra hefur verið bætt á síðustu árum og eru 2 bílastæði sérmerkt fyrir fatlaða næst inngangi hússins. Aflíðandi kantur er af bílastæðunum og upp á gangstétt fyrir framan húsið. Lyfta er í húsinu en einna helst má setja út á hurð út á sameignina sem faratálmi fyrir fatlaða.
Aðgengi að húsinu að framanverðu var bætt á árinu 2007. 
Búnaður.
Rúmt er um starfsemina og skrifstofubúnaður vel útlítandi. Tölvur á embættinu voru endurnýjaðar á árinu 2007 og tengibúnaður út á víðnet embættanna. Flutningsgeta víðnetsins var stækkuð með því að gagnaflutningar fara nú um ljósleiðara en sú breyting var gerð á árinu 2008. 

Prentarar eru nú á hvern starfsmanna auk tveggja nettengds prentara fyrir sameiginlega notkun. Viðhaldsþörf á skrifstofubúnaði er óveruleg. Tölvumiðstöð dómsmálaráðuneytisins sér um hugbúnaðarþjónustu og þjónustu við vélbúnað að hluta gegn greiðslu grunngjalds frá embættinu. 
Keyptur var öflugri skanni en til var á skrifstofunni til að vera undirbúin því að taka upp málaskrárkerfið go-pro á árinu 2010.  Einnig var keyptur litaprentari og tveir skrifstofustólar sem voru komnir á endurnýjun. Annar skrifstofubúnaður, svo sem ljósritunarvélar, var í tiltölulega góðu ástandi en virðist sem að komin sé knýjandi þörf á að endurnýja eins og eina ljósritunarvél.
Símkerfi.
Símkerfi embættins var endurnýjað á árinu 2008 og teknir upp IP símar fyrir tilstuðlan tölvumiðstöðvar dómsmálaráðuneytisins. Á sama tíma voru tekin upp ný símanúmer á embættinu. Breytingin tókst vel.

Umhverfisvottun og endurnýting.
Við kaup á skrifstofubúnaði hefur þess verið gætt að framleiðandi þeirra hafi viðurkennda umhverfisvottun og að búnaðurinn hafi hátt endurnýtingarhlutfall í samræmi við umhverfisstefnu ríkisins. Við kaup á stærri skrifstofuvélum hefur verið reynt að setja eldri tæki upp í ný. Rammasamningar ríkiskaupa við birgja hafa verið virtir við innkaup á embættið á árinu 2009.
V. starfsmenn.

Staða í starfsmannamálum.

Í upphafi árs 2009 voru starfsmenn embættisins 23 en í lok árs 21. Skiptust þeir þannig að á skrifstofu störfuðu 10 starfsmenn í 11 stöðugildum og við löggæslu störfuðu 10 starfsmenn í 11 stöðugildum en að auki starfa tvær konur í hlutastarfi við ræstingar á embættinu. Tveir löglærðir fulltrúar starfa við embættið en þar af er annar staðgengill sýslumanns.  Þá hætti einn ritari starfi á árinu sökum aldurs og var ekki ráðið í hans stað. Á árinu voru ráðnir tímabundið tveir starfsmenn vegna fæðingarorlofa annarra starfsmanna.
Hjá lögreglu starfa 10 lögreglumenn, einn yfirlögregluþjónn, einn lögreglufulltrúi, fjórir varðstjórar og fjórir almennir lögreglumenn.  Skrifstofumaður var í hálfu starfi á lögreglustöði en hætti vegna hagræðingar í september á síðasta ári.

Starfsmannafjöldi í lok ársins var 21 þar af tveir í ræstingum.
Stofnanasamningar.


Á árinu 2008 var unnið eftir fyrirliggjandi stofnanasamningum við stéttarfélög starfsmanna embættisins en þau eru Landssamband lögreglumanna, SFR og BHM. Sýslumenn höfðu flestir með sér samflot innan vébanda Sýslumannafélags Íslands við gerð stofnanasamninga við stéttarfélög til hagræðis og samræmingar. Lögreglustjórafélag Íslands tók við samningsumboði við Landssamband lögreglumanna fyrir hönd lögreglustjóranna.

Í nýjum stofnanasamningi við BHM í lok ársins 2006 var samsetningu launa háskólamenntaðra starfsmanna á embættinu breytt með því að aukagreiðslur voru teknar inn í dagvinnulaun. Bakvaktir fulltrúa voru felldar niður á árinu 2007 og aukavinnutímum fækkað gegn samsvarandi hækkun dagvinnulauna. Vinnuskylda hélst engu að síður óbreytt.

Embættið hefur þá stefnu að nýráðnum starfsmönnum verði ákvörðuð kjör samkvæmt launatöflum án aukagreiðslna sem viðgengist hafa á embættinu í formi óunninnar yfirvinnu.


Embættið mun halda áfram á þeirri braut að einfalda launakerfið og hækka dagvinnulaun á kostnað aukagreiðslna þeirra starfsmanna sem enn hafa aukagreiðslur sem hluta fastra kjara. Í lok ársins 2008 voru enn fleiri yfirvinnutímar innbyrtir inn í dagvinnulaun starfsmanna á aðalskrifstofu og í byrjun ársins 2009 var launalækkun á skrifstofunni um 3% auk breytingar þar sem yfirtíð var sett inn í laun.
Ágrip úr starfsmannastefnu.
Starfsmannastefna embættisins er meðal annars fólgin í því að embættið gerir  kröfur til starfsmanna sinna, jafnt sem stjórnenda, um  heiðaleika, þjónustulund, vandvirkni, skilvirki og samræmi í vinnubrögðum. Embættið kemur á móti fram við starfsmenn sína af hreinskilni, með virðingu og sanngirni. 

Þessi atriði er erfitt að mæla í öðru en starfsmannaveltu og viðhorfum starfsmanna sem fram koma í starfsmannaviðtölum. Velta starfsmanna er lítil en bæta þarf tiltekin atriði eftir ábendingar úr starfsmannasamtölunum.

Starfsmenntun.
Nauðsynlegt er að starfsfólk fái tækifæri til þjálfunar og endurmenntunar, sérstaklega á sviði tölvumála. Lögregluskóli ríkisins og ríkisbókhald, ásamt námskeiðum fyrir starfsfólk í SFR, hafa staðið fyrir slíkri endurmenntun með allgóðum árangri. 

Járnsíða var innleidd haustið 2005 en hún er skóli fyrir starfsmenn sýslumannsembætta og ætlað að standa að starfs- og endurmenntun starfsmanna embættanna í SFR. Hún er samstarfsverkefni SFR og Sýslumannafélags Íslands en stendur einnig öðrum starfsmönnum sýslumannsembætta til boða. Um er að ræða bæði sértæk og almenn námskeið.  
Heilsuverndarstefna.
Á árinu var fallið frá þeirri heilsuverndarbraut sem hófst á árinu 2002 með því að fengnar voru hjúkrunarkonur frá Saga Spa til að framkvæma heilsufarsskoðun á starfsfólkinu og bjóða því upp á bóluefnissprautur við inflúensu. 
Þótti það of dýrt miðað við rekstrarumhverfi að bjóða upp á svo ítarlega heilsuvernd, en þó var boðið upp á bóluefnissprautur við innflúensu.
Á árinu 2009 var haldið áfram á þeirri braut sem innleidd var á árinu 2004 með því að embættið tekur áfram þátt í kostnaði af heilsurækt starfsmanna í því formi að niðurgreiða gjald í líkamsrækt svo sem árskort í sund og þrek, gjald í leikfimi og fleira. Margir starfsmenn notfærðu sér niðurgreiðslur með leikfimiiðkun. Hefur það framtak mælst vel fyrir meðal starfsmanna. Að auki nýtur lögreglan góðs af líkamsræktaraðstöðu á lögreglustöðinni auk greiðslu af miðum í þrek og sund.
Öryggi á vinnustað.
Öryggistrúnaðarmenn eru kosnir af starfsmönnum embættisins til starfa og er annar staðsettur á aðalskrifstofu og hinn á lögreglustöðinni. Þeim er ætlað að tryggja aðbúnað og starfsumhverfi starfsmanna í samráði við Vinnueftirlit ríksins. Kominn er tími á endurnýjun umboðs öryggisvarðar og öryggistrúnaðarmanns.
 
Öryggisbúnaður er staðsettur í afgreiðslu aðalskrifstofu sem og innbrotsviðvörunarbúnaður. Sjálfvirk raflæsing er á starfsmannainngangi og umferð um hann skráð í gagnagrunn. 
Húsnæði embættisins er vaktað af hálfu Öryggismiðstöðvarinnar bæði með eftirlitsferðum öryggisvarða og rafrænni vöktun.
VI.  Upplýsingamiðlun.
Fundir.
Til þess að allir starfsmenn embættisins vinni að sameiginlegum markmiðum þurfa þeir að vita hvernig staðan er hverju sinni. Samkvæmt langtímaáætlun var stefnt að reglulegum fundum starfsmanna til þess að auka upplýsingaflæðið. 
Fundað er með starfsmönnum embættisins um tilfallandi málefni og almennt eftir því sem ástæða er til. Samgangur undir- og yfirmanna er mikill og málin útkjáð yfirleitt um leið og þau koma upp á minna formbundinn hátt en með fundum. Formbundnir fundir með öllum starfsmönnum embættisins með tilkynntri dagskrá voru engir á árinu 2009. Samskipti sýslumanns við starfsmenn á aðalskrifstofu og yfirlögregluþjón eru dagleg.
Samlegð og fundir lögreglu.
Nokkurt óhagræði er af þeirri tilhögun að embættið er rekið á tveimur stöðum í bænum í þeirri mynd að bil myndast á milli þeirra starfsmanna sem annarsvegar starfa á aðalskrifstofu og hinsvegar á lögreglustöð. Samlegðaráhrif af báðum viðfangsefnum embættisins er því takmörkuð og samnýting búnaðar minni. Yfirlögregluþjónn hefur komið á reglulegum varðstjórafundum og fundum með öllum lögreglumönnum. 
VII.  Samstarf við önnur embætti.

Almennt um samstarf.

Embætti sýslumannsins á Akranesi hefur átt samstarf við önnur embætti eins og almennt gerist.  Þá hefur embættið verið með sýslumannsembættunum í Hafnarfirði og Kópavogi við nauðungarsölu á bifreiðum sem er nýmæli á árinu.  Meira formlegt samstarf er vegna starfa lögreglu við önnur lögreglulið en það verður ekki rakið hér.

VIII. Jafnréttismál.

Kynjahlutföll.
Samkvæmt langtímaáætlun var stefnt er að því að starfsemi embættisins henti jafnt konum sem körlum og stefnt er að jafnri stöðu kynjanna í hvívetna. Æskilegt er að til starfa við embættið veljist jafnt konur sem karlar. Á aðalskrifstofu starfa 10 starfsmenn, þar með talið við ræstingar, allar konur. Á lögreglustöðinni starfa 11 starfsmenn en þar af eru 2 konur. Af 10 lögreglumönnum sem starfa við embættið er 1 kona en voru tvær fram til ársloka 2007. 

IX. Umhverfismál.

Umhverfisstefna.
Í febrúar 1997 voru samþykktar í ríkisstjórn tillögur umhverfisráðherra um umhverfisstefnu í ríkisrekstri í samræmi við samþykktir Efnahags- og framfarastofnunar OECD frá mars 1996. 
Embættið setti sér markmið í langtímaáætlun að leitast við að fylgja tillögunum með því að móta heildarumhverfisstefnu varðandi pappírsnotkun, umbúðarnotkun og endurnýtingu. 
Endurnýting á sorpi.
Endurnýting er verulega háð stefnu sveitarfélagins í flokkun á úrgangi og möguleikum á endurnýtingu sem þau bjóða upp á. Með tilkomu þjónustu Gámaþjónustu Vesturlands á Akranesi í sorpvinnslu á svæðinu fjölgaði endurvinnsluúrræðum. Á árinu 2009 voru leigðar tvær endurvinnslutunnur fyrir flokkaðan pappa og skrifstofupappír.

Með  því hefur embættið náð því markmiði sínu að stuðla að endurnýtingu á því sorpi sem til fellur við starfsemina. 

Annað almennt sorp frá embættinu er grófflokkað af hálfu sorphirðuverktaka á flokkunarstöð áður en því er skilað til sorpmóttöku sveitarfélagsins.  
Umhverfisstefna og innkaup.
Á árinu 2009 var farið eftir þeirri stefnu sem boðuð er um umhverfisvæn innkaup sem umhverfisráðuneytið boðaði til og var t.d. leitað eftir upplýsingum um umhverfisvottun við kaup á skrifstofuvélum og endurnýtingarhlutfall. 

X.  Rekstrarkostnaður.

Fjárhagsstaða.
Embætti sýslumannsins var Akranesi var rekið til ársins 2004 innan ramma fjárlaga og safnaði allnokkrum afgangi. Embættið hefur farið fram úr fjárheimildum frá árinu 2005 og út árið 2007 sem hefur skert umræddan tekjuafgang en þó þannig að embættið hefur ekki safnað halla. Sveiflur í rekstri eru þannig jafnaðar út þegar með rekstrarafganginum. Árið 2008 skilaði rekstarafgangi. Eins og reikningar líta út nú mun embættið skila rekstarafgangi.
Fækkun starfsmanna á árinu 2007 og fram á árið 2009 er hagræðingaraðgerð í því skyni að embættið haldi sig innan fjárheimilda hvers árs en afgangur fyrri ára er að verða uppurinn. Búið er að fækka lögreglumönnum um tvo og á aðalskrifstofu er búið að fækka um tvo starfmenn. 

Við það var miðað að árið 2009 yrði innan fjárheimilda ársins, en síðar á árinu var tekin sú ákvörðun að kaupa búnað fyrir lögreglu bæði er varðaði öryggismál þeirra og rannsóknardeild.  Einnig var skrifstofubúnaður á sýsluskrifstofu bættur.
Rekstraráætlanir.
Rekstraráætlanir embættisins síðustu ára hafa verið í samræmi við þróun útgjalda og frávik ekki veruleg. Embættið mun leitast við að halda útgjöldum niðri og starfa innan ramma fjárlaga.
Reksraráætlun embættisins fyrir árið 2009 stóðst þokkalega en heildarfrávik rekstrargjalda var 3,08 % frá rekstraráætlun sem skýrist nokkuð af hækkun launa hjá lögreglu umfram forsendur í upphafi árs (kostnaður vegna veikinda) og verulegum verðlagshækkunum svo sem á rekstrarkostnaði lögreglubifreiða.

Innan rekstrarliða innan viðfanga eru allnokkrar sveiflur þegar horft er til áætlana og er ljóst að embættið þarf að fara betur yfir hvern einstakan lið til að sjá fyrir þær sveiflur sem verða í útgjöldum þess sem og niðurbrot áætlana niður á mánaðagrunn. Á hinn bóginn er vert að benda á að tilfærslur sem nema lágri krónutölu duga til verulegra prósentufrávika þegar grunnurinn nemur lágum fjárhæðum. Meira gildi hefur því að horfa til samtöluliða og þeirra frávika sem koma fram á þeim í prósentum talið.
Rekstrarkostnaður.
 Á mynd hér að neðan er gerð grein fyrir rekstrarkostnaði embættisins frá 1997 talið í milljónum króna:

Myndin sýnir heildarútgjöld 1999-2007.. 
Rekstrarkostnaður
 hækkaði um 3,9 millj króna á milli áranna 2008 og 2009 sem er um 2% hækkun. Laun á árinu 2009 voru um 80% útgjalda embættisins. Útgjöld og hlutfall launa af rekstarkostnaði fer lækkandi á milli ára vegna fækkunar starfsmanna.

Í lok ársins var sótt um 7,2 millj.kr. framlag úr veikindasjóði ráðuneytisins og skv. úthlutun fékk embættið 4,5 millj.kr. sem endurgreiddur veikindakostnaður.

Að öllu þessu virtu telst reksturinn á embættinu í góðu horfi á árinu 2009. Horfur fyrir árið 2010 eru erfiðar en gert er ráð fyrir að halda óbreyttum starfsmannafjölda en lagt upp með að reksturinn verði í halla, enda 10% skerðing á fjárlögum svo og munu sértekjur falla út. 
Sundurliðun  rekstrargjalda.
Fjárheimildir embættisins eru svipaðar fjárheimildum sambærilegra sýslumannsembætta miðað við umfang og mannfjölda eftir að fjárlagagrunnur embættisins var lagfærður á árinu 2000. Í þessum hluta skýrslunnar er yfirlit yfir rekstrarkostnað embættisins á árunum 2007, 2008 og 2009, annars vegar fyrir embættið í heild og hins vegar skipt niður á viðföngin yfirstjórn og löggæslu.

	Embættið í heild:
	
	
	

	Fjárhæðir í millj.kr.
	Raun. 2007
	Raun 2008
	Raun 2009

	Laun
	147,226
	152,808
	156,793

	Önnur rekstrargjöld
	31,408
	35,170
	35,910

	Eignakaup
	0,882
	1,894
	1,403

	Sértekjur til frádráttar
	-3,031
	-6,350
	-5,847

	Mismunur
	176,485
	183,522
	188,259

	Yfirstjórn:
	
	
	 

	Fjárhæðir í millj.kr.
	Raun. 2007
	Raun 2008
	Raun 2009

	Laun
	57,678
	63,464
	59,726

	Önnur rekstrargjöld
	13,091
	13,411           
	16,348           

	Eignakaup
	0,206
	0,161
	0,716

	Sértekjur til frádráttar
	-0,180
	-0,198
	-0,185

	Mismunur
	70,795
	76,838
	76,605

	Löggæsla:
	
	
	

	Fjárhæðir í millj.kr.
	Raun. 2007
	Raun  2008
	Raun  2009

	Laun
	89,548
	89,343
	97,067

	Önnur rekstrargjöld
	18,317
	21,759
	19,562

	Eignakaup
	0,677
	1,733
	0,687

	Sértekjur til frádráttar
	-2,851
	-6,152
	-5,662

	Mismunur
	101,485
	106,683
	111,654


Tölurnar skýra sig að mestu leyti sjálfar.  Launaliður yfirstjórnar hefur lækkað og skýrist það af lækkun launa á sýsluskrifstofu.  Laun í löggæslu hafa hækkað töluvert á milli ára skýrist það af veikindum í lögregluliðinu. 
XI.  Starfsemin.

XI.1.  Leiðarljós.

Embættið hefur sett sér  eftirgreind meginsjónarmið að leiðarljósi í starfsemi sinni:

1. Embættið mun eftir bestu getu leitast við að uppfylla lagaskyldu og önnur fyrirmæli sem um starfsemina gilda.

2. Embættið mun leggja áherslu á að veita þeim aðilum sem til þess leita góða og árangursríka þjónustu  á eins skjótvirkan hátt og kostur er.

3. Embættið mun haga rekstri á sem hagkvæmastan og faglegan hátt.

XI.2.  Meginmarkmið.

Í samræmi við framgreind meginsjónarmið sem höfð eru að leiðarljósi hefur embættið sett sér eftirfarandi meginmarkmið.

1. Að tileinka sér þau vinnubrögð og notkun þeirrar tækni sem best er til þess fallin að viðhalda og auka skilvirkni í starfi.

2. Að gæta almannaöryggis og halda uppi lögum og reglu.

3. Að stemma stigum við afbrotum og umferðarslysum með öflugu forvarnar- og eftirlitsstarfi.

4. Að vinna að uppljóstrun afbrota.

5. Að vinna að því að þeir sem afbrot fremja verði beittir lögmæltum viðurlögum.

6. Að leggja áherslu á að veita þeim aðilum sem til embættisins leita góða þjónustu.

7. Að leggja áherslu á að úrlausnir mála gangi sem hraðast.

8. Að innheimta tekna ríkissjóðs verði sem skilvirkust.

9. Að embættið verði rekið á sem hagkvæmstan hátt og kostnaður verði innan fjárheimilda.

10. Að embættið leggi áherslu á að auka samstarf við aðra aðila.

11. Að móta starfsmannastefnu innan embættisins þar sem meðal annars er kveðið á um endurmenntun, þjálfun starfsmanna, jafnréttismál, frammistöðumat og starfsþróun.

12. Að tryggja gæði afgreiðslu þeirra mála sem koma til kasta embættsins, þ.e. að mál séu unnin af bestu mögulegu þekkingu hverju sinni, faglega vel unnin og gætt sé eðlilegs málshraða.

13. Að móta stefnu á sviði upplýsingatækni með það fyrir augum að greiða fyrir aðgangi borgaranna í samskiptum við embættið.

XI.3.  Deilimarkmið.

Deilimarkmiðin eru sett fram á grundvelli meginmarkmiða. Deilimarkmiðið skal uppfylla þær skyldur að vera mælanlegt takmark sem lýsir lokaárangri tiltekins verkefnis eða þjónustu innan ákveðinna tímamarka. Hér á eftir greinir stöðu og árangur af einstökum deilimarkmiðum.
Deilimarkmið 1.

Innfærsla á þinglýsingarhluta í Landskrá fasteigna.


Í langtímaáætlun embættisins var sett fram sem markmið er að klára innfærslu misræmiseigna í Landskrá fasteigna en á árunum 2000-2003 var meginhluti þinglýsingabóka (96%) sýslumannsins á Akranesi færður inn í Landskrá fasteigna. Markmið skv. áætlun var að:
Markmiðinu var talið náð á árinu 2008 og í raun lokið.
Deilimarkmið  2

Bætt innheimta opinberra gjalda.

Í langtímaáætlun embættisins var stefnt að því að bæta almennt innheimtu allra opinberra gjalda.  Stefnt er að því að bæta almennt innheimtu allra opinberra gjalda frá því sem nú er. Embættið setti sér það markmið að vera í einhverju af sex efstu sætunum skv. yfirliti yfir innheimtuárangur fyrir alla innheimtumenn í landinu. Ekki þótti rétt að setja fram töluleg markmið þar sem innheimtuárangur sveiflast milli ára og innan árs vegna efnahagslegra ástæðna úti í þjóðfélaginu og ákvarðana skattstjóra. Því er talið heppilegra að miða árangurinn í samanburði við árangur annarra innheimtumanna þar sem innheimta yfir landið ætti að sæta sömu sveiflum. 

Síðasta ár var sérstakt hvað varðar innheimtu ríkisstjórnin vildi ekki ganga hart fram í innheimtu og nauðungasölum frestað.  Almennt bágt ástand fjármála og lítill möguleiki skuldara til að fá lán til að greiða skattaskuldir hafa gert innheimtunni erfitt fyrir.  Sambærilegt verklag hefur verið viðhaft við innheimtu og sl. ár að því undanskildu að ekki hefur verið gripið til þess ráðs að loka atvinnustöðvum og nauðungarsölur hafa verið í fresti.  Innheimta embættisins er í samræmi við önnur embætti skv. síðasta lista frá Tollstjóra – aðeins fyrir ofanmeðalag í sumum gjöldum og aðeins fyrir neðan í öðrum – en viðunandi miðað við aðstæður.   
Deilimarkmið 3

Endur- og símenntun starfsmanna SFR.
Markmiðið var ljúka gerð starfsnámsáætlun við alla félaga í SFR fyrir árslok 2006 og að 60% starfsmanna taki þátt árlega í námskeiðum sem í boði eru. Gert er ráð fyrir skráningu á námskeiðsáföngum í Oracle fjárhags- og mannauðskerfið þannig að hægt verði að telja út hversu margir hafa bætt við sig námskeiðum á árinu.

Námskeiðsáætlun var ekki fyrir árið 2009 en ásættanleg þátttaka var í námskeiðum.  Eflaust hefði þátttakan getað verið betri. 
Samkvæmt stofnanasamningi á milli sýslumannsembætta og SFR var áskilin launahækkun vegna þátttöku starfsmanns í endur- og símenntun á grundvelli starfsnámsáætlunar. Tilkoma Járnsíðu,
 skóla fyrir starfsmenn sýslumannsembætta, byggði á þeim grunni. Sýslumannafélag Íslands vann að stofnun Járnsíðu ásamt Starfsmennt sem er þjónustuaðili á vegum SFR. 

Deilimarkmið  4- til 9 varðar lögregluþátt embættisins og er vísað til árskýrslu embættisins um lögreglustarfsemi sem send er til embætti Ríkislögreglustjóra.
Deilimarkmið 10.

Skipurit embættisins, starfskipan, verkferlar og frammistöðumat.

Samkvæmt langtímaáætlun var vöntun á skilgreindri verkaskiptingu innan stofnunarinnar með sýnilegum hætti og ganga þyrfti frá markatilvikum og staðgengilsmálum. Við gerð aðlögunarnefndarsamninga var hluti af launaákvörðunum færður til yfirmanna stofnana. Sem stendur er ekki farið yfir frammistöðumat starfsmanns á tilteknu tímabili sem skapar vandkvæði við umsóknir um stöðuhækkanir og launahækkanir á grundvelli viðbótarforsendna.  

Markmiðið var að að setja upp heildstætt skipurit fyrir embættið á árinu 2005, skráðar verði verklýsingar fyrir hvern starfsmann á árinu 2006, útlistaðir verði verkferlar þeirra verkefna sem embættinu er falið að vinna úr á árinu 2007 og unnið verði að tilhögun frammistöðumats starfsmanna á árinu 2006-2008.

Starfslýsingar innan lögreglu voru unnar í lok ársins 2005 og þær samþykktar af ríkislögreglustjóra. Skipurit fyrir lögreglu var sent dómsmálaráðuneytinu til  staðfestingar og var það staðfest af dómsmálaráðherra 30. janúar 2006.
Skipurit fyrir aðalskrifstofu var staðfest af dómsmálaráðuneytinu á árinu 2007. Starfslýsingar starfsmanna á aðalskrifstofu liggja fyrir og starfsmannasamtöl voru tekin við starfsmenn á aðalskrifstofu á árinu 2007. Starfsmannasamtöl voru hins vegar ekki tekin á árinu 2008 þar sem ekki náðist að klára umbeðnar umbætur á árinu 2008.  Þá voru heldur ekki tekin starfsmannasamtöl á árinu 2009 þar sem óvissa var með ráðningartíma setts sýslumanns.
Hlutlægt frammistöðumat var ekki tekið upp á árinu 2009 en fyrirliggjandi starfslýsingar og starfsmannasamtöl marka grunn fyrir það mat.

Markmiðið náðist því að hluta á árinu 2009 en nokkur seinkun er á ferlinu.
Deilimarkmið 11.

Kostnaður embættisins.

Embætti sýslumannsins á Akranesi hefur verið rekið innan fjárheimilda síðustu árum en þurfti að ganga á uppsafnaðann rekstarafgang vegna uppgjörs á árinu 2004. 
Markmiðið var að útgjöld embættisins verði innan fjárlagaheimilda á tímabilinu 2005 til og með árinu 2009 og að frávik frá  rekstraráætlun samanlagðra viðfanga verði innan við 2,0% á hverju ári.

Eins og áður hefur komið fram skilar embættið rekstarafgangi árið 2009 og er því reksturinn innan þess markmiðs sem sett var að reka það innan fjárheimilda.  Ljóst er að svo verður ekki árið 2010, en þar er gert ráð fyrir því að ganga á rekstarafgang embættisins.  Markmiðinu náð 2009.
XII.  TÖLFRÆÐI.


Í þessum kafla er að finna tölulegar upplýsingar um þinglýsingar, aðfarargerðir, nauðungarsölur, sifjamál, dánarbú, lögræðismál, lögbókandagerðir, almannatryggingar og leyfisveitingar. 

Ekki eru í ársskýrslunni ýtarlegar upplýsingar um innheimtu ársins 2008 því réttara þykir að vísa til væntanlegrar samantektar tollstjórans í Reykjavík um innheimtu opinberra gjalda á árinu 2008 á öllu landinu þar sem upplýsingarnar eru brotnar upp á innheimtumenn og samanburður gerður á árangri á milli embætta. Slíkur samanburður gefur betri raunmynd af innheimtunni við embættið heldur en upptalning á innheimtu án samanburðar við önnur embætti.
A.

Þinglýsingar.

Myndin sýnir fjölda þinglýstra skjala á árunum 2006-2009.
Þinglýsingum hefur farið fækkandi ár frá ári eins og myndin sýnir og hefur efnahagsástandið áhrif á þinglýsingarnar.  Veruleg fækkun verður síðan á milli áranna 2007-2009 sem skýrist af kyrrstöðu fasteignamarkaðar og falls bankanna. Á seinni hluta ársins 2008 og árið 2009 urðu skilmálabreytingar á lánum algengari þar sem tekjur drógust saman. 
B.

Aðfarargerðir.

Myndin sýnir fjölda nýrra fjárnámsbeiðna 2006-2009.
Beiðnum um fjárnám fjölgaði mjög mikið á árinu 2009 frá árinu á undan en alls var lokið 733 málum á árinu. Þess ber þó að geta að ólokin mál frá árinu á undan voru 139 sem er svipaður fjöldi og árið á undan. Flest þeirra mála eru í fresti skv. beiðni gerðarbeiðanda en hluti var í boðun til fjárnáms. Fjöldi ólokinna mála telst innan viðunandi marka. 

Fjölgun fjárnámsbeiðna benda til aukinna vanskila í versnandi efnahagsástandi og miðað við hagspár ársins 2009  er fjöldi beiðna í samræmi við hana. 
C.

Nauðungarsölur.

Myndin sýnir fjölda nýrra nauðungasölubeiðna á fasteignum og skipum 2005-2008.
Beiðnum um nauðugasölur á fasteignum og skipum fjölgað mikið á milli ára eða um 67 beiðnir. 

Myndin sýnir fjölda framhaldsuppboða á fasteignum og skipum 2005-2008.

Mikil fjölgun var í framhaldsuppboðurm á fasteignum á árinu þrátt fyrir aðgerðir ríkisstjórnarinnar um frestun nauðungasalna. Færri aðilar virðast hafa bolmagn til þess að greiða úr málum áður en eignin er slegin.

Beiðnir um nauðungasölu á bifreiðum og öðru lausafé voru 51 á árinu og fjölgaði mikið miðað við árið í fyrra.
 Ljóst er að skuldsetning fyrirtækja og heimila er í allnokkrum tilvikum umfram greiðslugetu og ljóst að fjárhagur má við engum áföllum. 
Beiðnum um lausafjáruppboð hefur fjölgað á síðasta ári sem skýrist einnig af breyttri framkvæmd.  Áður fyrr sáu gerðarbeiðendur sjá hag sínum betur borgið með því að láta bjóða upp lausafé á stærri uppboðum á höfuðborgarsvæðinu í þeirri vonað fá hærra verð fyrir eignina. Á síðasta ári boðaði sýslumaðurinn í Reykjavík breytt verklag og var hætt að senda beiðnir til hans.  Sýslumaðurinn á Akranesi tekur nú við öllum beiðnum um bifreiðaruppboð og hefur haldið uppboð í samstarfi við sýslumanninn í Hafnarfirði og Kópavogi með góðum árangri.
D.

Sifjamál, dánarbú, lögræðismál og lögbókandagerðir:
Skilnaðarmál:

Myndin sýnir fjölda nýrra skilnaðarmála á árunum 2006-2009.

Litlar breytingar urðu á fjölda skilnaðarmála við embættið á árinu, en þó aðeins til fækkunnar.

Hjónavígslur:

Myndin sýnir fjölda hjónavigsla á árunum 2006-2009.

Nokkrar sveiflur er á fjölda hjónavigslna á tímabilini. Á hinn bóginn hefur engin samvist verið staðfest af embættinu frá því að það fyrirkomulag var tekið upp.

Mál samkvæmt barnalögum:

1. Faðernis- og meðlagsmál:

Myndin sýnir fjölda nýrra faðernis og meðlagsmála 2006-2009.

Ekki liggur fyrir skýring á fjölgun þessara mála á milli ára sem er nokkur. 
2. Almenn meðlagsmál:

Myndin sýnir fjölda nýrra almennra meðlagsmála 2006-2009.
Þarfnast ekki umfjöllunar.
3. Forsjármál- meðlagsmál:

 Myndin sýnir fjölda nýrra forsjármála 2006-2009
Allnokkur fjölgun verður á forsjármálum sem kemur í kjölfar þeirrar skipunar að sameiginleg forsjá foreldra við skilnað varð meginreglan. Sérstakt athugunarefni er þróun málafjölda í kjölfar þeirrar breytingar.
4. Umgengnismál:

Myndin sýnir fjölda nýrra umgengnismála 2006-2009.

Fjölgun í umgengnismálum á milli ára en engin sérstök skýring á þeirri fjölgun.
5. Mál skv. 62. gr. barnalaga (menntunarframlag):

 Myndin sýnir fjölda nýrra mála 2006-2009
6. Mál skv. 60. gr. barnalaga ( framlag vegna fermingar o.fl. )

 Myndin sýnir fjölda nýrra mála 2006-2009.

Sifjamál við embættið eru tiltölulega fá í tölfræðilegri merkingu sem þýðir að sveiflur í málafjölda eru verulegar við tilfærslu á fáum málum. Spurning er í hversu miklum mæli hægt er að draga ályktanir af tölfræði þess málaflokks. 
Dánarbú:

Myndin sýnir fjölda nýrra mála 2006-2009.
Fjöldi dánarbúa var aðeins fleiri og árið á undan. Flestum dánarbúum lýkur með einkaskiptum og opinber skipti eru mjög fátíð. Dánarbússkipti geta tekið nokkurn tíma enda eru frestir til að ljúka skiptum ríflegir sem leiðir til þess að ávallt er nokkur fjöldi dánarbússkipta í vinnslu. Hinsvegar þarf að gæta þess að skiptalok dragist ekki úr hömlu. Á áramótum var skiptum á 14 dánarbúum ólokið  og miðað við þann fjölda dánarbúa sem er ólokið á  áramótum má árangurinn teljast ágætur.
Embættið leggur sig fram um að veita aðstandendum upplýsingar um framgang málefni dánarbúa sem leiðir til betri skila á einkaskiptagerðum og erfðafjárskýrslu. Lögfræðingar embættisins taka á móti tilkynningum um andlát og gera dánaskrá skv. upplýsingum frá aðstandendum. 
Lögræðismál og fjármunir ómyndugra:

 Myndin sýnir fjölda nýrra mála 2006-2009.

Fá lögræðismál koma til kasta embættisins. Þær afgreiðslur snúa helst að fjármunum ómyndugra og eru langflestar vegna kaupa ungmenna á skráningarskyldum ökutækjum þar sem samþykki yfirlögráðanda er áskilið til að fá ökutækið skráð á ungmennið í bifreiðaskrá. Slíkum beiðnum hefur fækkað verulega og skýrir fækkun lögræðismála.
Lögbókandagerðir:

	Ár.
	2007
	2008.
	2009

	Erfðaskrár.
	11
	7
	6

	Kaupmálar.
	3
	5
	6

	Skráðir kaupmálar.
	3
	5
	6


Lögbókandagerðir felast aðallega í vottun á að tiltekinn aðili hafi undirritað formbundin skjöl í návíst lögbókanda eftir að hafa sannað á sér deili. Sýslumaður er lögbókandi en heitið notarius publicus er betur þekkt starfsheiti lögbókanda utan landsteinana. Nokkuð færist í vöxt að erlendir ríkisborgarar óski eftir vottun lögbókanda á skjöl til notkunar í lögskiptum  erlendis.
E.

Almannatryggingar.

Í ársskýrslum vegna áranna 2006 og 2007 var velt upp möguleika á nýjum mælikvörðum sem frekar endurspeglaði vinnuframlag í almannatryggingadeild umboðsins frekar en fjárhæðir. Því var ákveðið  að telja afgreiðslur, mál og reikninga og gera tilraun með niðurbrot á ári.
1. Afsláttarkort.

Fjöldi afgreiddra mála 2007-2009.  Mikill hluti læknanóta er með rafrænum hætti. 
2. Ferðakostnaður

 Fjöldi afgreiddra reikninga 2007-2009 en fram til júní 2007 voru einungis taldar færslur en ekki reikningar sem skýra muninn.

3. Tannlæknareikningar.

 Fjöldi afgreiddra reikninga 2007-2009 en fram til júní 2007 voru einungis taldar færslur en ekki reikningar sem skýra muninn.

4. Lífeyrismál.

Fjöldi lífeyrsimála 2007-2009.  Hér hefur orðið töluverð fjölgun á málum og mikill tími fer í að útskýra þessi mál og reglur vegna þeirra.
F.

Leyfisveitingar.

Ökuskírteini:

	Ár.
	2007
	2008
	2009

	Umsóknir um ökuskírteini.
	704
	638
	646

	
	
	
	


Útgefnum ökuskírteinum fjölgaði aðeins á milli ára án þess að skýringar liggi við því. 
Vegabréf:

	Ár.
	2007
	2008
	2009

	Vegabréf.
	746
	587
	418


Á árinu 2006 voru tekin upp ný vegabréf með segulrönd og lífkennum skráðum í vegabréfið. Breytingar á útiliti vegabréfa hafa leitt af sér sveiflur í umsóknum enda ávallt nokkur hópur sem endurnýjar við breytt útlit vegabréfa þrátt fyrir að gildistími eldri vegabréfa sé ekki útrunninn. Útgefnum vegabréfum heldur áfram að fækka og ljóst að efnahagsástandið og gengi krónunar hefur þar sitt að segja.  Umsækjendur eru nú myndaðir af sérstökum búnaði  á sýsluskrifstofu og myndin skönnuð inn í vegabréfin þannig að ljósmyndir þurfa ekki lengur að fylgja umsókn um vegabréf. Von er á fleiri lífkennum í vegabréfin á komandi árum svo sem fingraför.
Skotvopnaleyfi (ný leyfi):

	Ár.
	2007
	2008
	2009

	Skotvopnaleyfi.
	129
	120
	223


Útgáfa nýrra skotvopnaleyfa fjölgaði nokkuð á árinu eftir samdrátt á fyrri árum. Útgefin ný leyfi segja ekki nákvæmlega til um umfang verkefnisins þar sem leyfunum fylgir nokkur umsýsla í formi útgáfu á kaupaheimildum, endurnýjun og innfærsla í skotvopnakerfið og skotvopnaleyfi vegna breytinga á skotvopnaeign. 
Gefin voru út tvö leyfi til sölu skotelda á árinu og eitt leyfi til að halda aksturskeppni.  Þessi leyfi gefur lögreglan út ásamt skotvopnaleyfum.

Leyfi á grundvelli laga um veitingastaði, gististaði og skemmtanahald:

Nokkur leyfi hafa verið gefin út á árinu á grundvelli þessara laga, 1 varðandi gistingu á heimilium, 1 varðandi skemmtistað, 3 varðandi veitingahús og 6 skemmtanaleyfi.

Meistarabréf hafa verið gefin út á árinu og voru þau 7 talsins. Sýslumenn gefa ekki lengur út sveinsbréf.  Þá eru skiptstjórnar og vélstjóraskírteini nú gefin út af Siglingastofnun. Ekki þykir tilefni til að birta upplýsingar um aðra leyfaútgáfu af hálfu embættisins.
XIII.  Lokaorð.

Ársskýrsla þessi er níunda ársskýrslan sem gerð er við embætti sýslumannsins á Akranesi. Í henni hefur verið reynt að draga fram upplýsingar um starfsemi embættisins og setja þær fram með skýrum hætti. Samræmi á milli ára í framsetningu ársskýrslu er til þess fallinn að gera samanburð á skýrslum auðveldari.  Árið gekk vel og ljóst að árið 2010 verður erfiðara þar sem draga þarf saman starfskrafta enn frekar en árið 2009 og því líklegt að afgreiðslutími árið 2010 verði eitthvað lengri.  Ákveðið hefur þó verið að halda í opnunartíma síma og afgreiðslu eins og verið hefur verið undanfarin ár, þ.e.a.s. síminn er opin frá kl. 8 til 12 og frá 12:30 til 16 og afgreiðsla er opin frá kl. 9:30 til 12 og frá 12:30 til 15:30.   

Ársskýrslan er hluti af ferli sem hófst við undirritun árangursstjórnunarsamnings 23. mars 1999 og hafði í för með sér innleiðingu árangursstjórnunar í starfshætti embættisins. Árangursstjórnunarferlið er hægt og sígandi að festa sig í sessi og ekki hvað síst sú hugsun að embættið setji sér mælanleg markmið. Embættið mun leggja sitt af mörkum til  að fylgja eftir ákvörðunum ríkisstjórnar um árangursstjórnun í ríkisrekstri.
Embættið setti sér markmið með nýrri langtímaáætlun sem lá fyrir í febrúar 2005. Ljóst er við yfirlestur skýrslunnar að mörg markmiðanna hafa náðst sem er mjög vel viðunandi.  Samkvæmt árangusstjórnunarsamningi er þess vænst að ársskýrsla embættisins liggi fyrir í febrúar árið á eftir. Fyrir liggur að bæði langtímaáætlun og árangurstjórnunarsamningur embættisins eru útrunnin.  Ekki hefur verið af hálfu dómsmálaráðuneytisins óskað eftir viðræðum um gerð nýrra samninga líklega skýrist það af tímaskorti svo og þeirri vinnu sem stendur fyrir dyrum um uppskiptingu og eða sameiningu embætta og því ekki tilefni til að setja vinnu í slíka samninga fyrir en varanlegt skipulag liggur fyrir.  





Akranes, 10. febrúar 2010.





Sýslumaðurinn á Akranesi,






____________________________________





Halla Bergþóra Björnsdóttir, settur sýslumaður












� Upplýsingar sóttar á heimasíðu Hagstofunnar á vefslóðinni http://hagstofa.is/?pageid=624&src=/temp/mannfjoldi/sveitarfelog.asp


� Sjá vef Fasteignamats ríkisins á vefslóðinni http://www.fmr.is/template19.asp?PageID=203


� Húsnæðið á Þjóðbraut tekið í notkun 1993 og Stillholt 1995.


� Heildarútgjöld að frádregnum sértekjum.


� Þess ber að geta að ekki er búið að loka bókhaldsárinu 2009 þegar skýrslan er gerð en ekki er að vænta stórra reikninga hér eftir vegna 2009.


� Ætlunin var að sýslumaður og starfsmaður vinna út frá námskrá Járnsíðu við gerð námsáætlunar fyrir hvern starfsmann. Það fyrirkomulag er ætlað að gera námið markvissara þannig að þau námskeið sem eru boðin teljist praktísk og löguð að starfsemi embættanna og þörfum einstakra starfsmanna. 

